
Annotatsiya: Ushbu maqolada Ekstremal va krizis holatlar sharoitida fuqaro 

muhofazasining xizmat va kuchlari, hamda ularning otryadlari amalga oshiradigan 

tadbirlarning o’ziga xos xususiyatlari hamda asosiy tushunchalari. 

Kalit so’zlar: Fuqaro muhofazasi, otryad, obyekt, avariya-texnik xizmat 

 

Kirish  Fuqaro muhofazasining maxsus tadbirlarini o’tkazishini ta’minlash va 

ushbu maqsadda kuch va vositalarni tayyorlash uchun respublika, viloyat, tuman, 

shahar, shuningdek, obyekt fuqaro muhofazasi xizmatlarini tashkillaydi. 

Fuqaro muhofazasi xizmatlari ro’yxati hamda ular haqidagi Nizom O’zbekiston 

Respublikasi Vazirlar Mahkamasida tasdiqlanadi. 

Fuqaro muhofazasi kuchlari harbiy qo’shinlardan va fuqaro muhofazasi noharbiy 

qo’shilmalaridan iborat. 

Aholini va hududlarni favqulodda vaziyatlardan muhofaza qilish - 

favqulodda vaziyatlarning oldini olish va ularni bartaraf etish choralari, 

usullari, vositalari tizimi, sa’y-harakatlari majmuidir. 

Kuch va vositalar tarkibi, tuzilishi, shuningdek, fuqaro muhofazasi 

otryadlarining faoliyati bo’yicha boshqa masalalar O’zbekiston Respublikasi fuqaro 

muhofazasi boshlig’i tomonidan belgilanadi. 

Fuqaro muhofazasi vazifalarini hal qilishda  Qurolli Kuchlarning qutqaruv 

tuzilmalari, qism va bo’linmalari qonunda belgilangan tartibda jalb qilinishi mumkin.  

Fuqaro muhofazasi qo’shilmalari territorial-ishlab chiqarish printsipi bo’yicha 

qutqaruv va kechiktirib bo’lmaydigan tadbirlarni o’tkazish uchun tashkillanadi. 

Fuqaro muhofazasi qo’shinmalari ushbularga bo’linadi: 

bo’ysunishi bo’yicha - territorial jihatdan (viloyat, tuman, shaharlarda) va 

ob’ektga (xalq ho’jaligi ob’ektlarida, o’quv yurtlarida); 

xizmat vazifasi bo’yicha - umumiy (zarar ko’rgan o’choqlarda qutqaruv 

ishlarini olib borish uchun) va maxsus tadbirlarni bajarish uchun qo’shilmalar xizmati 

(razvedka olib borish, tibbiy yordam ko’rsatish, yong’in tarqalishini to’xtatish va uni 

o’chirish, jamoat tartibni saqlash va boshqalar). 

Potentsial xavfli ishlab chiqarish ob’ektlari bor hamda muhim mudofaa va 

iqtisodiy ahamiyatga ega tashkilotlar fuqaro muhofazasi qo’shilmalari tashkil etadilar 

va ularni doimo shay turishini ta’minlaydilar. 

Bunday tashkilotlarni aniqlash tartibi O’zbekiston Respublikasi Vazirlar 

Mahkamasi tomonidan amalga oshiriladi. 

Fuqaro muhofazasi otryadlariga O’zbekiston Respublikasining fuqarolari: 18 

yoshdan 60 yoshgacha bo’lgan erkaklar, 18 dan 55 yoshgacha bo’lgan ayollar jalb 

qilinishi mumkin. Harbiy xizmatga majburlar, I, II, III guruh nogironlari, xomilador 

ayollar, 8 yoshga to’lmagan bolalari bo’lgan hamda 3 yoshgacha bolalari bo’lgan o’rta 

yoki oliy tibbiy ma’lumotli ayollar bundan mustasno. 

Fuqaro muhofazasining yig’ma otryadlari, ularning vazifalari va 

jihozlanishi 

1. Ogohlantirish va aloqa guruhi (otryadi). Aloqa vositalari bazasida uning 

rahbari boshchiligida tuziladi. Uning vazifasi favqulotda vaziyat yuzaga kelganda 

ogohlantirish - fuqaro muhofazasining signal va xabarlarini uzatish hisoblanadi. 

2. Jamoat tartibini saqlash komandasi (otryadi) mahkama muhofazasi 

bo’linmalari bazasida uning rahbari boshchiligida tuziladi. Uning zimmasiga ob’ektni 

mustahkam qo’riqlanishini ta’minlash, favqulotda vaziyatlar yuzaga kelganda hamda 

qutqaruv va boshqa kechiktirib bo’lmaydigan ishlar olib borilayotganda jamoat 

tartibini saqlash, yorug’likdan niqoblanish rejimini nazorat qilish kabi vazifalar 

yuklatiladi. 

3. Panagox va saqlanish joylari (otryadi) kapital qurilish va uy-joy kommunal 

ho’jaligi bazasi bo’limlarida tashkillanadi. Ishchi va xizmatchilarni himoyalanish 

inshoatlarida joylashtirish rejasini ishlab chiqish, panagoxlarni tayyorligini ta’minlash 

va ulardan to’g’ri foydalanishni nazorat qilish bilan shug’ullanadi hamda qidiruv 

ishlarida ishtirok etadi. 

4. Radiatsiyaga va kimyoviy qurollariga qarshi himoya otryadi (komandasi, 

guruhi, zvenosi) kimyo va zavodning markaziy laboratoriyasi (taxlilxonasi) bazasida 

tashkil etiladi. U ishchi va xizmatchilarni, suv manbalari, oziq-ovqat zahiralari va 

omborlarini radiaktiv va zaharlovchi moddalardan muhofazalash bo’yicha tadbirlarni 

amalga oshiradi. Radiatsiyaga va kimyoviy moddalarga qarshi ish olib boruvchi 

qo’shilmalar va muassasalarni uyushtiradi va tayyorlaydi, shaxsiy va kollektiv 

himoyalanish vositalari va maxsus texnikalar xolati ustidan nazorat qiladi, radiatsion 

va kimyoviy kuzatuv posti ishlarini tashkillaydi va shaxsiy tarkibning zaharlanish va 

nurlanishi ustidan dozemetrik nazorat o’tkazadi, radiaktiv va kimyoviy moddalardan 

zaharlanishni bartaraf qilish tadbirlarini o’tkazadi. 

5. Yong’inga qarshi kurashish komandasi. Yong’indan saqlanish mahkamasi 

bo’limlari bazasida tashkillanadi. U yong’inga qarshi tadbirlarni ishlab chiqadi va 

ularni o’tkazishni nazorat qiladi, yong’inni tarqalishiga yo’l qo’ymaydi va uni 

o’chiradi. 

6. Avariya-texnik xizmat komandasi (otryadi) ishlab chiqarish va texnik 

bo’limlar bazasida tashkillanadi. Ushbu komanda (guruh)lar asosiy binolar, maxsus 

muhandislik tarmoq va kommunikatsiyalarining mustahkamligini oshiruvchi, ularda 

falokatlarni bartaraf va lokalizatsiya qilish bo’yicha kechiktirib bo’lmas tadbirlarni, 

vayronalarni tozalash va odamlarni qutqarish ishlarini o’tkazadi. 

7. Otryad (sandrujina, sanpost) - tibbiy punkt, tibbiy sanitar qism va 

poliklinikalar bazasida tashkillanadi. Sanitar gigienik va profilaktik tadbirlarni 

o’tkazadi, shikastlanganlarga tibbiy yordam ko’rsatadi va ularni o’quv muassasalariga 

evakuatsiya qiladi, shahar tashqarisida yashash joylarida ishlaydigan oilalarga tibbiy 

yordam ko’rsatadi. 

8. Transport xizmati komanda (otryadi)si - transport bo’limlari va ob’ekt 

garajlari bazasida tashkillanadi. Ishchi va xizmatchilar evakuatsiyasi va ularni ish 

joylariga tarqatish tadbirlari bilan bog’liq tashish ishlarini ta’minlash bo’yicha 

tadbirlarni ishlab chiqadi va amalga oshiradi; kuch va vositalarni zarar ko’rgan 

o’chog’larga yetkazish, shikastlanganlarni evakuatsiya qilish hamda fuqaro 

muxofazasining boshqa maqsadlari uchun tashkillanadi. 

9. Moddiy-texnik ta’minlash guruhi (otryadi) - ob’ektning moddiy-texnik 

ta’minot bo’limi bazasida tashkillanadi. Ushbu qo’shilmaning vazifalari bo’lib: 

moddiy-texnik ta’minot rejalarini ishlab chiqish, boshqa qo’shilmalarni asbob-

uskunalarning barcha turlari  bilan o’z vaqtida ta’minlash, texnika va turli asbob-

uskunalarning ta’miri, ularning ish joylariga yetkazib berish, saqlash va ro’yxatga 

olish, shahar tashqarisidagi ishchi va xizmatchilarni oziq-ovqat va birinchi zaruriyat 

buyumlar bilan ta’minlash hisoblanadi. 

10. Energiya bilan ta’minlash va svetomaskirovka guruhi (otryadi)-bosh 

energetika bo’limi bazasida tashkillanadi. Guruh boshlig’i - bosh energetik 

hisoblanadi va u ob’ektlarga elektr energiya, yoqilg’i va gazning uzluksiz uzatilishini 

ta’minlaydi, energiya tarmoqlarining zaif joylarini turli xildagi sistema va 

muhofazalanish vositalari va asbob-uskunalari bilan ta’minlashni va ularda 

kechiktirib bo’lmas ishlarni amalga oshiradi, svetomaskirovka va boshlang’ich tiklash 

ishlari bo’yicha tadbirlarni rejalashtiradi. 

Xulosa Halq xo’jaligi obe’ktlari (zavod, fabrika, tashkilot va muassasalarda) va 

o’quv yurtlari (maktab, litsey, kollej, ixtisoslashgan maktablar)da fuqaro muhofazasi 

tadbirlarini o’tkazish uchun noharbiy qo’shilmalar tuziladi. Qo’shilma 

komandirligiga muassasaning doimiy tarkibdagi shaxs (o’qituvchi, ishchi va 

xizmatchi)lari tayinlanadi. Ishchi va o’quvchilar fuqaro muhofazasining ushbu 

qo’shilma tarkibiga biriktiriladilar va shtablar tomonidan o’tkaziladigan ob’ekt o’quv 

mashg’ulotlariga jalb qilinadilar. 

Tashkilot, korxona va muassasalarda ixtisosligi, ishchi va xizmatchilar, 

o’qituvchi va o’quvchilarning soni hamda moddiy-o’quv bazasining mavjudligiga 

qarab ushbular tuzilishi mumkin: 

- aloqa zvenosi (agar zarur bo’lsa); 

- radiatsion va kimyoviy kuzatuv posti; 

- qutqaruv guruhi; 

- jamoat tartibini saqlash guruhi; 

- yong’inga qarshi komanda; 

- fuqaro muhofazasining yashirinish joylariga, panagoxlarga (agar ular 

muassasalarda mavjud bo’lsa) xizmat ko’rsatish zvenolari; 

- sanitar posti. 

Fuqaro muhofazasining har-bir zvenosi favqulotda-ekstremal sharoitlarda aholi 

va xududlarni favqulotda vaziyatlarning shikastlovchi omillaridan maksimal darajada 

ximoya qilish va ularni oqibatlarini bartaraf qilish doirasida o’ziga biriktirlgan 

vazifani aniq va o’z vaqtida bajarishi zarur. 

